
Vendim i Këshillit të Mediave të Shkruara të Kosovës ndaj 

ankesës së Berat Luzha i përfaqësuar nga Avokat Xhevdet 

Smakiqi kundër Bota Sot Info 

 

 

Këshilli i Mediave të Shkruara të Kosovës në mbledhjen e tij 

të mbajtur më 31 mars 2022, shqyrtoi ankesën e dërguar nga     

Berat Luzha i përfaqësuar nga Avokat Xhevdet Smakiqi kundër 

Bota Sot Info lidhur me publikimin e lajmit me titull „Si u 

kërcënua me likuidim, me vrasje të truprojave eprori i lartë 

i FARK-ut!”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 



 

 

 

 

 

                     A R S Y E T I M I 

 

 

 

Media ka publikuar një lajm me titullin “Si u kërcënua me 

likuidim, me vrasje të truprojave eprori i lartë i FARK-ut!”, 

shkrimi i cili ishte me pretendimin se është shkelje nga  

Kapitulli II (raportimi i së vërtetës) i Kodit të Mediave.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. Në lidhje me afatin, 

përkundër faktit se shkrimi është i shkruar dhe botuar në 

Janar të 2022, pala fillimisht ka dorëzuar ankesën në 

Komisionin e Pavarur të Mediave, i cili nuk është kompetent 

për trajtimin e rasteve nga Mediat e Shkruara në Kosovë, andaj 

edhe KMShK do ta trajtojë si të afatshme kërkesën e palës.   

 

Pas leximit të ankesës KMShK gjen se ankesa është e bazuar. 

Pra, ankesa miratohet. 

 

Pas leximit të shkrimit dhe ankesës nga ana e ankuesit, KMShK 

gjen se ankesa është e bazuar për faktin se media ka raportuar 

dhe ka akuzuar ankuesin për çështje të cilat para publikut 

nuk ka sjellë asnjë dëshmi që mbështet atë që ka thënë. Pra, 

është shkelur Kapitulli II (raportimi i së vërtetës)i Kodit 

të Mediave të Shkruara. Mediat duhet çdo herë të kenë kujdes 

të shtuar në rastet kur kanë pretendime të tilla kaq të rënda 

për individë apo grupe. Madje KMShK sipas detyrës zyrtare 

vëren se media nuk ka respektuar Kodin e Mediave edhe në 

lidhje me kapitullin IV (e drejta për t’u përgjigjur), pasi 

që nuk e ka marrë mendimin e personave të përmendur në shkrim 

për çështjen që e ka trajtuar aty. 

 

 

KMShK vendos si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


